
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining ele-

mentlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, telekom-

munikasiya tarmoqlari va qurilmalari. Axborotlarni 
taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini muho-

fazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya: Maqolada Surxondaryo viloyatida xo‘jalik yurituvchi sub’ektlar, shu jumladan o‘rta va kichik korxonalar soni
ning umumiy soni bo‘yicha ham, mavjud korxonalarning tarkibiy ko‘rsatkichlari, iqtisodiy faoliyat turlari bo‘yicha faol korxo-
nalar va tashkilotlar hamda viloyatidagi tadbirkorlik sub’ektlarining asosiy tarkibiy ko‘rsatkichlari ta’hlili amalga oshirilgan. 
Hududiy va mahalliy miqyosda kichik biznesni samarali qo‘llab-quvvatlash hamda rivojlantirishning asosiy istiqbollarini 
aniqlashning ustuvor chora-tadbirlari bo‘yicha tavsiyalar berilgan.

Kalit so‘zlar:    Mintaqaviy iqtisodiy taraqqiyot, tadbirkorlik, kichik biznes, sanoat o‘sishi, aholi bandligi, qo‘shimcha qiymat 
yaratish, iqtisodiy siyosat, ijtimoiy-iqtisodiy tuzilma, innovatsiyalar
Abstract: The article analyzes the total number of economic entities in Surkhandarya region, including medium and small 
enterprises, as well as the structural indicators of existing enterprises, active enterprises and organizations by type of 
economic activity, and the main structural indicators of business entities in the region. Recommendations are provided 
on priority measures for determining the main prospects for effective support and development of small businesses at the 
regional and local levels.

Keywords: Regional economic development, entrepreneurship, small business, industrial growth, employment, value 
addition, economic policy, socio-economic structure, innovations
Аннотация:  В статье проанализировано общее количество хозяйствующих субъектов в Сурхандарьинской обла-
сти, включая средние и малые предприятия, структурные показатели существующих предприятий, активные 
предприятия и организации по видам экономической деятельности, а также основные структурные показатели 
субъектов предпринимательства в области. Даны рекомендации по приоритетным мерам определения основных 
перспектив эффективной поддержки и развития малого бизнеса на региональном и местном уровнях.

Ключевые слова:   Региональное экономическое развитие, предпринимательство, малый бизнес, промышленный 
рост, занятость населения, создание добавленной стоимости, экономическая политика, социально-экономиче-
ская структура, инновации

K i r i s h
O‘zbekistonda amalga oshirilayotgan ijtimoiy-iqtisodiy islohotlar sharoitida mintaqaviy iqtisodiy rivojla-

nishni jadallashtirish uchun tadbirkorlikning ahamiyati tobora ortib bormoqda. Surxondaryo viloyati o‘zining 
strategik geografik joylashuvi va xilma-xil iqtisodiy salohiyati bilan tadbirkorlik faoliyati dinamikasini va uning 
mahalliy iqtisodiyot ko‘rsatkichlariga ta’sirini o‘rganish uchun e’tiborga loyiq namuna hisoblanadi.

Ushbu tadqiqot Surxondaryoning turli tumanlarida tadbirkorlik subyektlarining rivojlanishi va tuzilishini 
o‘rganadi. Bunda asosiy e’tibor kichik va o‘rta korxonalarning o‘sishi va taqsimlanishiga, shuningdek, ularning 
bandlik, yalpi hududiy mahsulot (YAHM) va tarmoqlar diversifikatsiyasi kabi muhim iqtisodiy ko‘rsatkichlarga 
ta’siriga qaratiladi. Keng qamrovli statistik tahlil va tarkibiy baholash orqali maqolada tadbirkorlik faoliya-
tining ijobiy tendensiyalariga hissa qo‘shuvchi asosiy omillar aniqlanadi hamda ma’muriy va infratuzilmaviy 
qo‘llab-quvvatlash mexanizmlarining roli baholanadi.

Bundan tashqari, maqolada qulay ishbilarmonlik muhitini shakllantirish, innovatsiyalarga asoslangan 

o‘sishni qo‘llab-quvvatlash va tadbirkorlikning barqaror mintaqaviy rivojlanishga qo‘shgan hissasini oshirishga 
qaratilgan asosiy muammolar va siyosiy tavsiyalar bayon etilgan. Ushbu tadqiqot kichik va o‘rta biznesni 
maqsadli qo‘llab-quvvatlash O‘zbekistonning hududiy birliklarida muvozanatli va inklyuziv o‘sishni qanday 
rag‘batlantirishini ko‘rsatadigan amaliy ma’lumotlarni taqdim etish orqali mintaqaviy iqtisodiy siyosat bo‘yicha 
kengroq muhokamalarga hissa qo‘shadi.

M a v z u g a  o i d  a d a b i y o t l a r  t a h l i l i
Hududiy iqtisodiy siyosatning muhim xususiyatlarini o‘rganishda, dastlab, uning ma’muriy-siyosiy ta’sir 

tizimidagi o‘rni, mazmuni, asosiy maqsad va vazifalarini yorituvchi turli ilmiy usullarni ko‘rsatishga e’tibor qara
tish lozim.

Hududiy iqtisodiy siyosatning mohiyatini anglash uchun uning ma’muriy ta’sir tizimidagi o‘rnini, shuning-
dek, ob’ektlari, sub’ektlari va vazifalari bilan bog‘liq jihatlarini aniq belgilash zarur.

Bu borada V.O.Onishchenko shunday ta’kidlaydi: “Davlat darajasidagi hududiy siyosat hududlar rivojla-
nishiga ko‘maklashishga qaratilgan davlat hokimiyati organlari tomonidan ishlab chiqilgan me’yoriy-huquqiy 
hujjatlarda o‘z aksini topadi.”[1] Ushbu yondashuvga ko‘ra, hududiy iqtisodiy siyosat - bu markaziy hokimiyat 
organlarining davlat ma’muriy-hududiy birliklari iqtisodiy tizimiga yo‘naltirilgan funksional me’yoriy-huquqiy va 
iqtisodiy ta’siridir. U ijtimoiy va ishlab chiqarish munosabatlarini maqbullashtirishga qaratilgan bo‘lib, barcha 
tomonlar manfaatlarining uyg‘unligini aks ettiradi.

A.F. Melnikning fikricha, davlatning iqtisodiy siyosati va hududning ichki iqtisodiy siyosatini alohida tarkibiy 
qismlar sifatida emas, balki yaxlit bir butun, o‘zaro to‘ldiruvchi milliy hududiy siyosat unsurlari sifatida ko‘rib 
chiqish lozim [2]. Mazkur siyosatlarning o‘zaro muvofiqligi ko‘p jihatdan hududiy iqtisodiy siyosatning samara-
dorligi va unumdorligini belgilab beradi.

R. Nurkse “Hududiy siyosat”ni quyidagicha ta’riflaydi: “Ijro etuvchi hokimiyat organlari hududiy ijtimoiy-iqti-
sodiy rivojlanishning boshqariladigan jarayoniga bir qator vositalar (rag‘batlantirish, maslahat berish, nazorat 
qilish va boshqalar) hamda institutsional va resurs cheklovlari orqali ko‘rsatadigan boshqaruv ta’sirlari majmui” 
[3].

Shundan kelib chiqib, hududiy iqtisodiy siyosat odatda hududiy siyosatning ajralmas qismi hisoblanadi. 
Shu bois, uni hududiy va mahalliy ijtimoiy-iqtisodiy tizimlarning faoliyat yuritishining iqtisodiy va huquqiy asosi, 
shuningdek, to‘liq huquqlar tizimini yaratishga qaratilgan tashkiliy va boshqaruv qarorlari majmui sifatida tus-
hunish maqsadga muvofiqdir. Iqtisodiy o‘sishning tadriji jamiyatning muayyan mezonlarga ko‘ra yuqori rivoj
lanish bosqichlariga o‘tishini aks ettiradi. Bu tadrij innovatsion sharoitlar, resurslar va ishlab chiqarish omillari 
tarkibini joriy etish asosida yuz beradi hamda o‘rnatilgan innovatsion rivojlanish modeliga o‘tishni ta’minlaydi.

T a d q i q o t  m e t o d o l o g i ya s i
Hududiy iqtisodiy siyosatning muhim vazifasi hududiy iqtisodiyotni zamonaviylashtirish uchun sama-

rali mexanizmlarni joriy etishdir. Bu inqirozni bartaraf etishga va mahalliy hamda hududiy darajada iqtisodiy 
o‘sishni rag‘batlantirishga ko‘maklashadi. Milliy iqtisodiyotning makroiqtisodiy barqarorligini ta’minlash, hududiy 
rivojlanishdagi nomutanosibliklarni yo‘qotish va yuqori sifatli iqtisodiy o‘sishga o‘tish har bir hududning iqtisodiy 
rivojlanishidagi ijobiy tendentsiyalar bilan uzviy bog‘liqdir.

Hududiy iqtisodiy siyosatni metodologik o‘rganishda hamkorlik yondashuvini qo‘llash zarur. Chunki hududiy 
rivojlanish va iqtisodiy siyosatning o‘zi ham o‘z-o‘zini tashkil etish jarayoni xususiyatlariga ega bo‘lgan ochiq 
tizimdir, uni tahlil qilish an’anaviy ilmiy usullar doirasidan chetga chiqadi.

Bundan tashqari, bunday yondashuv tadqiqot ob’ekti tizimi va uning tarkibiy qismlarining rivojlanishini 
boshqarish va muvofiqlashtirish uchun samarali usullarni topishga imkon yaratadi. Hamkorlik usulidan foyda-
lanish faqat davlat, hududiy boshqaruv organlari va mahalliy o‘zini o‘zi boshqarish organlari o‘rtasida hududiy 
rivojlanishning belgilangan maqsadlariga erishish, yuzaga kelishi mumkin bo‘lgan xavflarni kamaytirish va 
oldini olish uchun tizimli va aniq belgilangan o‘zaro hamkorlik mavjud bo‘lgandagina amalga oshirilishi mumkin.

T a h l i l  v a  n a t i j a l a r
Kichik korxonalar mahalliy byudjetlar uchun muhim daromad manbai hisoblanadi. Ular soliq bazasini ken-

gaytirish orqali daromadning oshishiga hissa qo‘shadi. Kichik korxonalar ko‘pincha bo‘sh joylarni yoki o‘z faoli-
yati uchun mos kelmaydigan binolarni ijaraga olib, ularni ta’mirlashga mablag‘ sarflaydi va shu orqali biznes 
imkoniyatlarini kengaytiradi.

Kichik biznesni rivojlantirish jarayonining iqtisodiy mohiyati bilan bir qatorda, bozor tizimining ijtimoiy vazi-
falariga sezilarli ta’sir ko‘rsatadigan jarayonning o‘zi ham muhimdir. Shu sababli, jamiyat rivojlanishining barcha 
bosqichlarida kichik biznesning o‘rni va rolini aniqlash masalasi dolzarbligicha qolmoqda. Bunda iqtisodiy, ijti-

moiy va siyosiy mazmunning o‘zaro bog‘liqligi, shuningdek, tegishli sohalarga o‘zaro ta’sir etish nuqtai nazari-
dan, muayyan sharoitlarda jamiyat tuzilmasi elementlarini ko‘rib chiqish lozim.

Rasmiy statistika ma’lumotlarini tahlil qilish natijasida, so‘nggi paytlarda Surxondaryo viloyatida xo‘jalik 
subyektlarining, xususan, kichik va o‘rta biznes subyektlarining umumiy soni hamda 10 ming aholiga to‘g‘ri 
keladigan mavjud korxonalar sonini hisoblashda o‘sish tendensiyasi kuzatilmoqda (1-jadval).

1-jadval: Surxondaryo viloyatida iqtisodiy sub’ektlarining asosiy tarkibiy ko‘rsatkichlari. Manba: https://stat.uz/
uz saytidan olingan ma’lumotlar asosida muallif hisob-kitobi.

Yillar Jami
Shundan
Yirik 
korxonalar

Kichik biznes 
sub’ektlari

O‘tgan yilga nisba-tan 
o‘zgarishi(Y) %

O‘tgan yilga nisbatan 
o‘zgarishi (Kb)%

Xo‘jalik yurituvchi sub’ektlar soni, birlikda
2010 12367 3421 8946 -7,4 -4,5
2015 12259 3197 9062 -12,7 -14,4
2020 19220 3657 15509 26,7 33,5
2021 25367 3804 21563 4,0 39,0
2022 28291 3896 24395 2,4 13,3
2023 31427 4059 27368 4,2 12,2
2024 34421 4174 30247 4,1 13,4
Mavjud aholining 10000 kishiga to‘g‘ri keladigan xo‘jalik yurituvchi sub’ektlar soni, birlik
2010 60 17 43 -10,5 10,3
2015 52 14 38 -16,7 -11,6
2020 73 14 59 - 55,3
2021 94 14 80 - 35,6
2022 103 14 89 - 11,3
2023 112 14 98 - 10,1
2024 121 14 107 - 11,4

2.1.1 Jadvalda keltirilgan ma’lumotlarni tahlil qilganda, Surxondaryo viloyatida iqtisodiy sub’ektlarning 
asosiy tarkibiy ko‘rsatkichlari bo‘yicha yirik korxonalar soni 2020 yilda 2019 yilga nisbatan 26,7 foizga ko‘payib, 
3 657 taga yetgani ma’lum bo‘ldi. 2024 yilda esa bu ko‘rsatkich 2023 yilga nisbatan 4,1 foiz o‘sib, 4 174 
tani tashkil etdi. Shu davrda viloyatda faoliyat yuritayotgan kichik biznes sub’ektlari soni 2023 yilga nisbatan 
13,4 foizga ko‘payib, 30 257 taga yetdi. Natijada, 2024 yilda Surxondaryo viloyatidagi iqtisodiy sub’ektlarning 
umumiy soni 34 421 tani tashkil etdi.

Surxondaryo viloyatida har 10 000 aholiga to‘g‘ri keladigan iqtisodiy faoliyat sub’ektlari sonini tahlil qilsak, 
2024 yilda jami faoliyat yuritayotgan tashkilot va korxonalar soni 121 tani tashkil etdi. Bunda kichik biznes 
sub’ektlari soni 107 ta, yirik korxonalar soni esa 14 tani tashkil etdi. Iqtisodiy faoliyat sub’ektlarining miqdoriy 
tarkibidagi o‘zgarishlar ushbu korxonalarda band bo‘lgan xodimlar soni va yalpi hududiy mahsulot hajmining 
o‘zgarishiga ham ijobiy ta’sir ko‘rsatdi (2-jadval).

E’tiborga loyiq jihati shundaki, 2010-yilda barcha iqtisodiy sub’ektlar soni 11,9 foizga kamayganiga qara-
may, xodimlar soni 2011-yilga nisbatan 1,42 foizga ko‘paygan. Shuningdek, sotilgan mahsulotlarning qiymat 
bo‘yicha umumiy hajmi 2012-yilda 2011-yilga nisbatan 6 foizga oshgan. 

2-jadval: Surxondaryo viloyatidagi tadbirkorlik sub’ektlarining asosiy tarkibiy ko‘rsatkichlari. Manba: https://stat.
uz/uz saytidan olingan ma’lumotlar asosida muallif hisob-kitobi.

Yillar Jami
Shundan
Yirik 
korxonalar

Kichik biznes 
sub’ektlari

O‘tgan yilga nisbatan 
o‘zgarishi(Y) %

O‘tgan yilga nisbatan 
o‘zgarishi (Kb)%

Ish bilan band ishchilar soni, ming kishi
2010 972,8 243,2 729,6 0,24 1,1
2015 981,3 193,4 787,9 0,21 0,4
2020 985,5 200,1 785,4 0,65 0,2

2021 1001,9 202,4 799,5 1,15 1,8
2022 1003,0 199,6 803,4 -1,4 0,5
2023 1011,2 200,3 810,9 0,4 0,9
2024 1001,10 202,5 803,5 1,16 0,13
Yalpi hududiy mahsulot hajmi, mlrd. so‘m
2010 3394,7 960,8 2433,9 5,8 6,9
2015 11114,4 2645,2 8469,2 8,4 18.1
2020 27571,6 6313,9 21257,7 12,3 15,6
2021 33591,1 7625,2 25965,9 21,8 22,1
2022 39201,8 9094,8 30107,0 19,3 15,9
2023 46839,7 11288,4 35551,3 24,1 18,1
2024 54,354.1 13817 41237.65 21,9 22,4

Tahlil natijalariga ko‘ra, hozirgi kunda Surxondaryo viloyati korxonalari tuzilmasida eng katta ulushni kichik 
korxonalar egallaydi va ularning 87,1 foizi kichik biznesga taalluqlidir.

1-rasm: 2010-2024 yillarda Surxondaryo viloyatining yalpi hududiy mahsulotining o‘sish dinamikasi. (Muallif 
hisob-kitobi)

2024-yilda sotilgan mahsulotlar hajmi bo‘yicha O‘zbekiston Respublikasi miqyosida mahsulot sotuvining 
eng katta ulushi kichik biznes subyektlariga (75,9%) to‘g‘ri keladi, qolgan sotuvlar esa yirik korxonalar hissasiga 
to‘g‘ri keladi. Surxondaryo viloyatida ham sotuv tarkibida eng katta ulush kichik biznesga (59,8%) tegishli ekan-
ligi aniqlandi.

Statistik kuzatuvlar natijalariga ko‘ra, mamlakatimizning yirik korxonalari sanoat sohasida sezilarli ustun-
likka ega, mahsulot sotuvida esa kichik biznes subyektlari turli xizmat ko‘rsatish sohalarida, jumladan sog‘liqni 
saqlash, san’at, sport va dam olish, shuningdek, ijtimoiy ta’minot sohalarida yetakchilik qiladi. Bular orasida 
eng yuqori o‘sish sur’ati axborot-kommunikatsiya xizmatlarida kuzatilib, 2023-yilda 2022-yilga nisbatan 25,6 
foizga oshdi. Bu esa, o‘z navbatida, Surxondaryo viloyatining iqtisodiy sohasini iqtisodiy turlar bo‘yicha tahlil 
qilish zarurligini ko‘rsatadi (3-jadval).

3-jadval: Surxondaryo viloyatida iqtisodiy faoliyat turlari bo‘yicha faol korxonalar va tashkilotlar soni (birlikda). 
Manba: https://stat.uz/uz saytidan olingan ma’lumotlar asosida muallif hisob-kitobi.

Ko‘rsatkichlar 2010 
y.

2015 
y.

2021 
y.

2022 
y.

2023 
y. 2024 y. 2024 yilda 2010 yilga

nisbatan o‘zgarishi (+,-)
Jami 10457 10477 17956 27039 29017 31159 20702
shu jumladan:
qishloq, o‘rmon 
va baliq 
xo‘jaligi

1804 786 1439 3445 3751 4185 2381

sanoat 1118 1308 2627 4058 4637 4824 3706
qurilish 1183 1079 2256 2467 2718 3030 1847
savdo 3300 3194 6910 8051 8121 9450 6150
tashish va 
saqlash 368 525 810 832 887 924 557

yashash va 
ovqatlanish 
bo‘yicha 
xizmatlar

474 787 1580 1703 1796 1911 1437

axborot va 
aloqa 72 179 285 330 374 413 341

sog‘liqni 
saqlash 
va ijtimoiy 
xizmatlar

132 208 310 437 491 548 416

boshqa turlari 2366 2411 1739 5716 6242 5874 3508

Jadvalda keltirilgan Surxondaryo viloyatining iqtisodiy faoliyat turlari bo‘yicha faoliyat yuritayotgan korxona 
va tashkilotlar soniga e’tibor qaratsak, viloyat ichidagi tuman va shaharlarning iqtisodiy salohiyati, xomashyo 
bazasi, infratuzilma va logistika imkoniyatlari o‘rganilgani hamda muayyan tovarlarni import qilish zarurati 
baholanganini asos qilib olgan holda, qo‘shilgan qiymat zanjirini to‘liq qamrab olish va turli sohalar hamda 
hududlardagi korxonalar o‘rtasidagi hamkorlik aloqalarini mustahkamlashga zamin yaratilganini ko‘rishimiz 
mumkin. Bu savdo xizmatlari boshqa iqtisodiy faoliyat turlariga nisbatan eng yuqori ko‘rsatkichga ega ekan-
ligi bilan tasdiqlanadi, xususan 2023-yilda 2010-yilga nisbatan 6150 taga ko‘payib, 9450 tani tashkil etganligi 
buning yaqqol dalilidir.

Surxondaryo viloyatida iqtisodiy faoliyat turlari bo‘yicha faol korxona va tashkilotlar sonida eng ko‘p ulushni 
egallagan ikkinchi soha sanoat sektoridir. 2010-yilda ushbu sektordagi korxonalar soni 1118 tani tashkil etgan 
edi. 2023-yilga kelib esa, Surxondaryo viloyatining ishlab chiqarish va resurs salohiyatidan kompleks hamda 
samarali foydalanish natijasida, bu ko‘rsatkich 3706 taga oshib, 4824 taga yetdi. Bu o‘sish asosan yuqori 
qo‘shilgan qiymatli mahsulotlar hamda ichki va tashqi bozorlarda raqobatbardosh mahsulotlar ishlab chiqarish 
uchun mo‘ljallangan zamonaviy va ilg‘or texnologiyalar bilan jihozlangan ishlab chiqarish quvvatlarini yaratish 
hisobiga erishildi.

X u l o s a  v a  t a k l i f l a r
Tahlil natijalariga ko‘ra, sanoat sohasida aniq loyihalarni ishlab chiqish uchun birinchi navbatda e’tibor 

qaratish lozim bo‘lgan sohalar: farmatsevtika, to‘qimachilik, charm-poyabzal va mebel sanoati, qurilish mate
riallari ishlab chiqarish, shuningdek, qishloq xo‘jaligi mahsulotlarini qayta ishlovchi korxonalarni tashkil etish va 
rivojlantirishdir.

Hududiy va mahalliy darajada kichik biznesni samarali qo‘llab-quvvatlash va rivojlantirishning asosiy 
istiqbollarini aniqlash bo‘yicha birinchi navbatdagi chora-tadbirlar yuzasidan quyidagi tavsiyalarni berish 
mumkin:

1. Qulay biznes muhitini yaratishni qo‘llab-quvvatlash (mahalliy hukumat va boshqaruv organlarining 
hamda hududiy o‘zini o‘zi boshqarish organlarining amaldagi me’yoriy-huquqiy hujjatlarini davlat tomonidan 
tartibga solish siyosati tamoyillariga muvofiqlashtirish, kreditlar bo‘yicha foiz stavkalarini mahalliy budjetlar 
hisobidan qisman qoplash mexanizmini ishlab chiqish), kichik korxonalarning investitsiya loyihalarini amalga 
oshirish uchun taqdim etadigan investitsiya takliflarining hududiy ma’lumotlar bazasini yaratish.



M u h a n d i s l i k  va  i q t i s o d i y o t 2025-yil, iyun.  № 6-son

488

2. Yangi ish o‘rinlarini yaratish, ishsizlikni kamaytirish va tadbirkorlikni rivojlantirishni rag‘batlantirish 
(mahalliy davlat hokimiyati organlari ishsizlarga o‘zining tadbirkorlik faoliyatini boshlashi uchun bir martalik 
moddiy yordam ko‘rsatish orqali o‘zini o‘zi band qilishni ta’minlash, mutaxassislarni qayta tayyorlash va mal-
akasini oshirishda nafaqat ishsizlarga, balki mehnat bozorida talab yuqori bo‘lgan va tadbirkorlik faoliyatini 
boshlash istagida bo‘lgan barcha shaxslarga o‘z biznesini boshlash imkoniyatini beradigan kasblarga alohida 
e’tibor qaratish).

3. Qishloq joylarda kichik tadbirkorlikni rivojlantirish bo‘yicha chora-tadbirlarni amalga oshirish (ekologik 
toza qishloq xo‘jaligi mahsulotlarini ishlab chiqarish, ularni qayta ishlash va eksport qilish bo‘yicha kichik korxo-
nalarga moddiy yordam ko‘rsatish mexanizmini ishlab chiqish, ishdan bo‘shatilgan ishchi kuchining faoliyatning 
yangi turlariga o‘tishini qo‘llab-quvvatlash), qishloq xo‘jaligi va “yashil turizm”ni rivojlantirish sohasida shaharda 
ro‘yxatdan o‘tgan ishsizlarning qishloq joylarda yangi tashkil etilgan ish o‘rinlarida ishlashini qo‘llab-quvvatlash.

4. Kichik korxonalarning davlat va mahalliy budjet mablag‘lari hisobidan tovarlar xarid qilish va xizmatlar 
ko‘rsatish bo‘yicha hududiy tanlovlarini (tenderlarini) o‘tkazish, shuningdek, hududiy buyurtmalarni bajarishda 
tadbirkorlarning ishtirokini rag‘batlantirish.

5. Mahalliy darajada kichik tadbirkorlikni qo‘llab-quvvatlash sohasida davlat-xususiy sheriklik mexanizm-
larini joriy etish (kichik biznes sub’ektlarini hududiy siyosatni shakllantirishda ishtirok ettirish, davlat hokimiyati 
organlari qoshida tadbirkorlarning hududiy kengashlarini tashkil etish, tadbirkorlik sub’ektlarini rag‘batlantirish, 
kichik korxonalar tomonidan amalga oshirilayotgan ilmiy-texnikaviy va innovatsion sohalardagi loyihalarni bir-
galikda moliyalashtirish orqali hududga innovatsion va energiyani tejaydigan texnologiyalarni joriy etish, har 
chorakda davlat mulkiga tegishli bo‘lgan ishlab chiqarish va noishlab chiqarish maqsadidagi binolarning mav-
judligi to‘g‘risida monitoring o‘tkazish va ularni xo‘jalik yurituvchi sub’ektlarga ijaraga berish).

